
GOUVÈNÈ CUOMO ANONSE OUVÈTI NOUVO BIWO DATTO NAN ANBA LAVIL ROCHESTER  

 

Premye founisè teknoloji ak patnè START-UP NY ki nan lokal istorik Bank Epay Rochester  

 

Gouvènè Andrew M. Cuomo jodia te anonse ke Datto, youn nan premye biznis ki antre nan pwogram 

START-UP NY, te ouvè nouvo biwo l nan anba lavil Rochester. Datto se premye founisè mondyal nan 

rezèv, rekiperasyon apre dezas ak solisyon entelijan pou biznis kominotè yo. Nouvo biwo konpayi an 

lokalize nan sit istorik Bank Epay Rochester nan 40 Franklin Street, Enstiti Teknoloji Rochester se 

pwopriyetè l. An konjonksyon avèk START-UP NY, Datto angaje pou kreye plis pase 70 djòb nan 

Rochester pandan pwochen ane yo. 

 

Gouvènè Adjwen Robert Duffy te patisipe nan seremoni koupe-riban jodia avèk Prezidan RIT William 

Destler, Fondatè ak PDG Austin McChord – ki se egalman yon diplome nan RIT – ak lòt otorite lokal ak 

eta yo pou ofisyèlman ouvè etablisman 12,180 pye kare a.  

 

“Desizyon Datto pou envesti nan Rochester se yon egzanp pafè sou fason START-UP NY ap bay yon kout 

pous nan ekonomi lokal la nan pote travay ak nouvo biznis nan pati nò a,” Gouvènè Cuomo te deklare. 

“Nan fè patenarya avèk RIT pou ouvè nouvo etablisman sa a, Datto ap ede pou simante Finger Lakes 

kòm yon pati santral pou teknoloji revolisyonè. Mwen fyè dèske eta te kapab jwe yon wòl nan pote 

konpayi sa nan anba lavil Rochester, e map rete tann pou m wè l stimile ekonomi lokal la pandan ane 

kap vini yo.” 

 

Fondatè Datto ak PDG Austin McChord te deklare, “Li agreyab pou non sèlman agrandi Datto nan nouvo 

zòn, men egalman pou rebay a vil kolèj mwen an. Se yon rèv ki tounen yon reyalite pou pote travay nan 

Rochester. RIT te yon enstriman nan ede sipòte ak gide nou nan pwosesis START-UP NY e nou kontan 

dèske nou la. Objektif nou se pou nou pi bon anplwayè nan zòn Rochester a. Gen yon kantite talan 

teknik san limit nan zòn lan e mwen espere nou kòmanse yon vag lòt konpayi pou demenaje vini nan 

Rochester, stimile ekonomi an epi pran avantaj de vas talan ki genyen nan rejyon an.” 

 

Depi kreyasyon l nan ane 2007, Datto te eksperimante kwasans rapid avèk plizyè ane kwasans chif doub 

pandan lap reyalize preske $50 milyon dola nan revni an 2013. Konpayi an gen plis pase 300 anplwaye 

nan tout mond lan ki epapiye nan sis biwo yo, enkli nan katye jeneral li nan Norwalk, Connecticut, biwo 

yo nan Toronto, London, Sydney ak Rochester, ansanm avèk yon etablisman ki bati nan Monroe, 

Connecticut. Pi resamman Datto te nome Prestijye Inc. [prestigious Inc.] Klase nan lis 500 pou twazyèn 

ane youn dèyè lòt # 314 anjeneral, #5 an sekirite ak #1 kòm konpayi prive kap grandi pi rapid nan Eta 

Connecticut. 

 

Prezidan RIT Bill Destler te deklare, “Datto se kalite istwa siksè ki fè RIT fyè anpil, e li espesyalman 

gratifyan ke Greater Rochester pral kounye a fè pati de siksè sa. Mwen vle remèsye PDG Datto ak ansyen 

Etidyan Austin McChord paske yo deside pou etabli prezans enpòtan sa nan anba lavil Rochester, ak pou 

bay opòtinite karyè eksepsyonèl pou diplome nou yo. E, byensi, grasa Gouvènè Cuomo ansanm avèk 

inisyativ START-UP NY li a paske li te pèmèt nou pote konpayi teknoloji siksè nan vil nou an. Sa a se yon 

manyèl viktwa- viktwa - viktwa: pou eta, kominote a ak etidyan ak diplome RIT yo. E li se yon viktwa nap 

eseye repwodui nan pwochen kolaborasyon avèk lòt ansyen etidyan ki gen siksè, antrepriz kreyasyon 

enkibatè diplome nou yo ak lòt endistri patnè.” 

 

Gouvènè Adjwen Robert J. Duffy te deklare, “Nouvo ekspansyon Datto nan kanpis Enstiti teknoloji 

Rochester anba lavil se yon viktwa, non sèlman pou vil la, men pou tout rejyon nò a. Sa a se yon egzanp 

sou fason START-UP NY ap devlope ekonomi an epi pote travay nan kominote yo atravè eta, e li se youn 

ki pral solidifye Rochester kòm yon sant pou nouvo endistri revolisyonè yo. Mwen vle remèsye RIT, 

Datto ak tout moun ki te patisipe nan fè anons enteresan sa vin posib.” 

 

Prezidan Devlopman Empire State, PDG & Komisyonè Kenneth Adams te deklare, “Inisyativ chanjman 

strateji Gouvènè Cuomo, START-UP NY, ap bay rezilta pou Rochester. Pandan nap akeyi Datto nan Eta 

New York, plis opòtinite travay ap ouvri e envestisman ap fèt nan kominote nou yo.” 

 

Manm Lidè Majorite Asanble a Joseph Morelle te deklare, “Antanke premye patisipan START-UP New 

York nan rejyon an Datto, Inc, ak nouvo patenarya enteresan RIT yo reprezante yon etap pwogrè pou 

Rochester. Patenarya Datto-RIT pral kontinye bati sou siksè ekonomik nou te travay di anpil pou kreye 

nan pozisyone rejyon nou an plis kòm yon lidè mondyal nan rechèch teknoloji avanse ak devlopman. 

Mwen aplodi Gouvènè Andrew Cuomo, RIT, e kòlèg mwen yo nan Konsèy Devlopman Ekonomik Finger 

Lakes paske yo te vini ansanm otou yon vizyon inifye pou kominote nou an ki te pave wout pou 

ekspansyon Datto nan Rochester.” 

 

Senatè Joseph Robach te deklare, “Chak travay enpòtan anpil pou rejyon Rochester ak ekonomi nou an. 

Lefè ke START-UP NY te site dirèkteman paske li te pote Datto, Inc. e travay li te kreye avèk pwojè sa nan 

New York, olye de lakay li eta Connecticut se yon rezon pou selebrasyon. Patenarya a ki te fòme ant 

Datto, Inc. ak RIT pa pral pote non sèlman devlopman ekonomik benefik pou anba lavil Rochester, li pral 

egalman bay travay ak karyè pou gason ak fi kap travay di nan kominote nou an.” 

 

Majistra Rochester Lovely Warren te deklare, “Mwen onore pou m akeyi Datto Inc. nan anba lavil 

Rochester e map rete tann pou m gade konpayi sa kap grandi menm pi rapid nan tape sou resous 

Rochester yo, RIT ak Eta New York. Mwen aplodi RIT paske li ogmante opòtinite yo ki prezante pa 

pwogram START-UP NY Gouvènè Cuomo pou avanse pozisyon vil la nan konesans ekonomi. Prezans 

Datto nan anba lavil Rochester se ankò yon lòt egzanp angajman RIT nan kominote nou an.” 

 

Egzekitif Konte Monroe Maggie Brooks te deklare, “Nou fyè pou n akeyi Datto Inc. nan Konte Monroe 

pandan yap bati sou repitasyon eksepsyonèl yo ki egziste deja antanke founisè prensipal rezèv, 

rekiperasyon nan dezas, ak solisyon kontinwite biznis. Antanke kominote kap devlope sou inovasyon, 

nou bezwen travay pou pwochen jenerasyon inovatè yo ki te fòme nan kolèj lokal nou an ak inivèsite 

tankou RIT. Nou remèsye Datto pou envestisman yo nan ekonomi lokal nou an ak pou kreye nouvo 

travay ki pral ede kenbe jèn talan nou an ansanm avèk prezève kalite lavi nivo mondyal kominote nou 

an.”  

 

Manm asanble David Gantt te deklare, “Mwen kontan anpil pou m akeyi Datto nan kominote Rochester. 

Prezans yo pral ajoute divèsite nan ekonomi nou an ak opòtinite travay ki pi nesesè.”  

 

Senatè Patrick M. Gallivan te deklare , “Mwen aplodi Datto Inc. paske yo rekonèt opòtinite fòmidab ke 

RIT, Rochester ak pati nò New York te ofri anba pwogram START-UP NY. Angajman yo pral kreye travay 

ki nesesè pou kenbe mendèv ki otman kalifye epi ki gen talan, espesyalman diplome kolèj yo ki te twò 

souvan nan tan lontan kite New York pou yo al chèche travay nan domèn yo. Mwen felisite Datto Inc. 

paske yo te pami premye konpayi pou patisipe nan pwogram START-UP NY, e mwen swete yo bòn 

chans.”  

 

Senatè Ted O’Brien te deklare, “Ouvèti biwo Datto Inc. nan Rochester se gwo nouvèl pou rejyon nou an, 

sa ki kontinye pozisyone tèt li tankou yon lidè nan ekonomi inovasyon an. Nan zòn Rochester ak Finger 

Lakes, START-UP NY ap ranpli misyon l pou atire biznis kap ofri nouvo pèspektiv nan endistri kap parèt yo 

ak stimile kreyasyon travay nou bezwen pou revitalize ekonomi pati nò a. Mwen felisite Datto ak RIT nan 

patenarya enteresan sa a, e mwen aplodi angajman yo pou kreye bon travay pou rezidan zòn Rochester 

yo.” 

 

Enfòmasyon sou RIT 

Entiti Teknoloji Rochester rekonèt entènasyonalman pou lidèchip akademik nan biznis, enfòmatik, 

enjineri, syans imajri, art liberal, dirabilite, art vizyèl ak aplike. Anplis, inivèsite a ofri sèvis sipò inik pou 

elèv ki soud ansanm avèk sa yo ki gen difikilte pou tande. RIT enskri 18,000 etidyan atanplen ak tan 

pasyèl nan plis pase 200 pwogram pwofesyonèl ak karyè oryante, e pwogram edikasyon koperativ li a se 

youn nan pi gwo ak pi ansyen nan peyi a. Pou wè klasman ak rekonesans RIT, ale nan 

www.rit.edu/overview/rankings-and-recognition. 

 

Enfòmasyon sou Datto 

Datto Inc. se founisè prefere pou rezèv ibrid ki baze sou cloud, rekiperasyon nan dezas (BDR)ak solisyon 

kontinwite biznis (IBC) pou chèn la. Datto bay pi bon teknoloji nan kategori l, enkli anpil pwopriyetè, ak 

sipò teknik 24/7/365 a 8,000 patnè li yo ki nan lemonn. Seri karakteristik inik gen ladan vityalizasyon 

lokal enstantane ak andeyò sit la, ekran verifikasyon rezèv, Chèn Teknoloji envès, ak ankriptaj de bout-

an-bout. 

 

Datto aliyen aktivman demann travay pou tout biwo yo, enkli biwo Rochester a. Pou jwenn plis 

enfòmasyon sou Datto ak travay ki disponib, vizite www.dattobackup.com ak 

www.careers.dattobackup.com, respektivman.  

 

Enfòmasyon sou START-UP NY 

START-UP NY ap chèche akselere lespri entreprenè ak kreyasyon djòb nan tout eta a sou yon gwo baz, ak 

yon konsantrasyon espesyal sou rejyon nò New York. Sistèm kanpis Inivèsite Eta New York la, avèk 

inivèsite prive ak lòt kolèj kominotè yo, pral sèvi kòm yon estrikti pou pwogram START-UP NY pou atire 

teknik avanse ak lòt demaraj, kapital pou antrepriz, nouvo biznis ak envestisman k ap sòti tout kote nan 

lemonn. Nan kad pwogram lan, biznis yo gen opòtinite pou yo fonksyone nèt san taks pandan 10 lane 

sou kanpis ak espas kalifye. Biznis yo pral asosye ak enstitisyon etid siperyè yo epi yo pral kapab jwenn 

espè nan sektè a ak laboratwa rechèch avanse. 

 

Anba START-UP NY, kolèj ak inivèsite ki enterese yo elabore plan kap idantifye objektif yo pou pwogram 

lan ak espas ke yo pwopoze pou deziyen kòm san taks, ansanm avèk kalite biznis ak endisrti ke yap 

chèche pou atire atravè inisyativ la. Kolèj piblik ak inivèsite yo, gen ladan SUNY, bay plan yo a moun ki 

gen enterè nan kominote a pou 30-jou peryòd kòmantè anvan yo soumèt plan yo a ESD, sa ki, an 

konsiltasyon avèk Chanselye SUNUY, revize plan yo pou apwobasyon final ak deziyasyon zòn taks lib. 

Plan CUNY yo, apre yon peryòd 30-jou kòmantè, egalman ap revize ak apwouve pa ESD. Plan yo te 

soumèt pa lekòl prive yo ap revize pa ESD ak prezante nan Konsèy Apwobasyon START-UP NY pou 

apwobasyon final ak deziyasyon zòn san taks. 

 

Depi yo aksepte yon lekòl nan START-UP NY, biznis ki enterese yo kapab kòmanse aplike pou pwogram 

lan atravè kolèj oswa inivèsite ki patwone a. Apre yon revizyon konplè ak apwofondi de yon aplikasyon 

pa kolèj oswa inivèsite ki patwone a ak ESD, biznis apwouve ki kreye nouvo djòb nèt la pral opere 100 

pousan zewo taks pou 10 ane, yo pap peye taks revni eta, biznis oswa taks antrepriz eta oswa taks lokal, 

taks sou lavant, taks sou pwopriyete oswa fè franchiz. 

 

Jiska dat 26 lekòl te apwpouve pou START-UP, etabli plis pase 130 zòn san taks pou nouvo biznis ak sa 

kap grandi yo pou opere nan oswa toupre kanpis yo. Chak lekòl ki apwouve Plan START-UP NY disponib 

nan www.startup.ny.gov.  

 

START-UP NY gen ladan bon dispozisyon pou bay pwoteksyon kont fwod. Biznis yo egzije pou soumèt 

sètifikasyon nan ESD, ak bay manti nan sètifikasyon yo se yon krim. Pwogram lan gen ladan tou 

dispozisyon sevè pou pwoteje kont abi tankou chanjman djòb pami ajans ki konsène yo oswa “k ap fè ti 

chanjman,” lè yon konpayi senpleman re-fòme anba yon nouvo non epi li fè anplwaye li genyen deja yo 

se nouvo djòb kounye a. Answit, START-UP NY gen ladan mezi pou anpeche operasyon entèn ak konfli 

enterè. Nan ka lè gen fwod, Eta a ap gen dwa pou rekipere avantaj yo bay pou biznis yo. Konpayi ki pa 

satisfè kondisyon pwogram nan - tankou lè yo pa satisfè limit kreyasyon djòb yo - ka gen avantaj yo 

redui, sispann oswa elimine. ESD ap gen otorizasyon pou revize done konpayi an pou asire yo te kreye ak 

konsève djòb yo, epi pou mete yon pwen final nan patisipasyon konpayi ki pa kreye nouvo djòb ditou. 

ESD ap gen obligasyon pou pibliye yon rapò jeneral chak ane pou pèmèt piblik la evalye enpak pwogram 

nan. 

### 

